4. stjórnarfundur Hestamannafélagsins Snæfellings 2007-2008

Haldinn í Hrísdal fimmtudaginn 24. janúar 2008.

Allir stjórnarmenn eru mættir. Gunnar Kristjánsson, Gunnar Sturluson, Kristján M. Oddsson, Gunnar Tryggvason og Marteinn Njálsson.

Gunnar K. setur fund, óskar stjórnarmönnum gleðilegs árs og kynnir fyrirlagða dagskrá.

1. Ákvörðun aðalfundar.

Ákveðið var að kanna dagsetninguna 11. mars sem er þriðjudagur.
Staður: Narfeyrarstofa í Stykkishólmi kl. 20.30
Rætt var um að stjórn verði tilbúin með tilnefningar í stjórn og nefndir.
Á síðasta aðalfundi var formaður og 2 stjórnarmenn kosnir til tveggja ára þannig að tveir stjórnarmenn eiga að ganga út, en geta gefið kost á sér aftur.

2. Mót og úrtökur

Gunnar K. var búinn að senda stjórnarmönnum tillögu að dagsetningum fyrir mót og óska eftir dómurum.  18. maí verður íþróttamót í Stykkishólmi, 9.-10. ágúst verður félagsmót og opin töltkeppni á Kaldármelum. Úrtökumót fyrri Landsmót 2008 verður á Miðfossum 31.maí.  Stjórnarmenn voru sammála um að reyna að ná sem flestum hestum inn og ráðgert að gera átak í fjölgun félagsmanna vegna þessa.

Varðandi Fjórðungsmót 2009 þá hefur verið rætt við Landsmót ehf. sem er í eigu Landssambands hestamanna, um að sjá um framkvæmd fjórðungsmóts. Ekki er komin niðurstaða í það.  Stjórnarmenn ræddu um ástand reiðvalla og kynbótabrautar á Kaldármelum og hvað þyrfti að bæta fyrir fjórðungsmót.

Bikarmót Vesturlands 2008 verður á Akranesi, en ekki eru komnar dagsetningar.

Rætt var um búninga Snæfellings og stefnt að því að kalla eftir búningum þannig að til reiðu séu búningar fyrir alla sem komast á Landsmót. Litir búnings eru nú grár jakki, svartar buxur, svört skyrta og hvítt bindi.

Stefnt er að því að taka þátt í sameiginlegri uppskeruhátíð hestamanna á Vesturlandi.

3. Reiðvegamál

Gunnar T. sagði frá samningum um kaup á malarefni og við verktaka um lagningu um 500m kafla í Hamrahlíðinni við Grundarfjörð.  Búið er að girða veginn og mun Vegagerðin greiða þann kostnað.

Næsta framkvæmd í reiðvegamálum er um  3 km kafli í landi Dals og Hofstaða  sem er skref í að bæta leiðina frá Stakkhamri og upp á Kerlingarskarð.

Ákveðið var að fjalla um reiðleiðir og   reiðvegagerð og framtíðarreiðvegagerð á aðalfundi og var Marteini falið að útvega stórt landakort af Snæfellsnesi.

4. Staðan í fjármálum

Gunnar T. sagði frá innistæðum á bankareikningum sem eru um 500 þús í byrjun árs, þar af eru 137.000 eyrnamerkt Löngufjörum.  Stefnt er að því að innheimta félagsgjöld hið fyrsta og kanna hvort hægt sé að nota innheimtukerfi í Felix og spara innheimtukostnað banka sem er um 30-40 þús á ári. Einnig að innheimta í apríl þá styrki sem nokkrir aðilar gáfu loforð fyrir í fyrra.  Einnig mun stjórn stefna að því að fjölga slíkum styrktaraðilum og voru nokkrir aðilar nefndir í því sambandi.

Enn er skuld vegna síðasta fjórðungsmóts á Kaldármelum þ.e. vegna plastgirðinga á skeið- og kynbótavelli  900 þús og er vaxtakostnaður á ári um 200 þús.

5. Reiðahallarmál

Tekin var skóflustunga að Snæfellingshöllinni í síðustu viku og byrjað að moka upp úr grunninum.  Rætt var um nauðsyn þess að geta einangrað höllina í byrjun eða seinna meir.  Lengd hallarinnar verður 50 – 60m, breidd 25m og breidd reiðsvæðis að innanmáli 20m.  Nokkrar húsgerðir eru til skoðunar og stefnt að því að fara á Hvammstanga til að skoða þar ódýra lausn í byggingu reiðhallar.

6. Félagsmál

Félagar eru nú 143 og voru nokkrir nýir að bætast við síðustu vikur.  Rætt var um mögulega ferð æskulýðsnefndar, t.d. á sýninguna Æskan og hesturinn og Líflandsmótið.   Rætt var um að halda ungfolasýningu í apríl og töltmót í Söðulsholti.  Einnig að reyna að að funda með félögum hesteigendafélaganna.

7. Önnur mál

Bréf hefur borist frá Landbúnaðarráðuneyti vegna lokaatriða við leigusamning til næstu 10 ára á Kaldármelum.

Bréf barst frá Íþrótta- og æskulýðsnefnd Borgarbyggðar um að Snæfellingur tilnefni íþróttamann ársins í Borgarbyggð.  Stjórn samþykkti að tilnefna Guðmund Margeir Skúlason í Hallkelsstaðahlíð.

Erindi vegna niðurfellingar fasteignagjalda á Kaldármelum hefur verið svarað og verða gjöld að upphæð kr. 132 þús felld niður.

